
維年月日，吏部侍郎韓愈，謹遣男殿中省進馬佶，致祭於亡友故國子主簿侯君之靈。嗚

呼！惟子文學，今誰過之。子於道義，困不舍遣。我狎我愛，人莫與夷。自始及今，二

紀於茲。我或為文，筆俾子持。唱我和我，問我以疑。我釣我遊，莫不我隨。我寢我休，

莫爾之私。朋友昆弟，情敬異施。惟我於子，無適不宜。棄我而死，嗟我之衰。相好滿

目，少年之時。日月雲亡，今其有誰。誰不富貴，而子為羈。我無利權，雖怨曷為。子

之方葬，我方齋祀。哭送不可，誰知我悲。嗚呼哀哉！尚饗。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

